
Introduzzjoni

Il-Forum Ewropew tad-Diżabilità (EDF) hija organizzazzjoni ndipendenti b'aktar minn 25 sena ta' storja li tirrappreżenta l-interessi ta' 100 miljun persuna b'diżabilità. Fit-23 ta’ Mejju, l-EDF organizzat il-Ħames Parlament Ewropew ta’ Persuni b’Diżabilità b’kollaborazzjoni mal-organizzazzjonijiet membri tagħha u l-Parlament Ewropew.

Il-Ħames Parlament Ewropew ta' Persuni b'Diżabilità laqqa' aktar minn 600 delegat b'diżabilità minn madwar l-Ewropa, li jirrappreżentaw id-diversità tal-moviment Ewropew tad-diżabilità.

Fid-dawl tal-elezzjonijiet Ewropej li ġejjin fl-2024, id-delegati tal-ħames Parlament Ewropew ta’ Persuni b’Diżabilità adotta l-Manifest li ġej bil-għan li jiggwida l-programmi politiċi tal-kandidati għall-Parlament Ewropew, il-Kummissjoni Ewropea futura maħtura wara l-elezzjonijiet, u l-politika rilevanti kollha li taffettwa l-futur tal-persuni b’diżabilità fl-Ewropa u lil hinn. 

Dan il-Manifest jiddeskrivi fil-qosor il-prijoritajiet ewlenin għall-persuni b’diżabiltà li għandhom jitwettqu mill-istituzzjonijiet tal-Unjoni Ewropea, f’allinjament sħiħ mal-Konvenzjoni tan-Nazzjonijiet Uniti dwar id-Drittijiet tal-Persuni b’Diżabilità (CRPD) u mal-motto tal-moviment tad-diżabilità: “Xejn dwarna, mingħajrna”.
[image: A zenithal image of the previous EPPD European Parliament full of participants.]

Nibnu futur inklużiv għall-persuni b'diżabilità fl-UE



Nappellaw lill-mexxejja politiċi tal-Unjoni Ewropea (UE) biex:
1. [bookmark: _2et92p0]Garanzija ta’ parteċipazzjoni ta' persuni b'diżabilità fil-ħajja politika u pubblika tal-UE

· Jiżguraw li l-persuni kollha b'diżabilità jkollhom id-dritt tal-vot u d-dritt li joħorġu bħala kandidati fl-elezzjonijiet Ewropej, irrispettivament mill-istatus ta' kapaċità legali, u l-pajjiż ta' residenza fl-Unjoni Ewropea.
· Jaddottaw miżuri biex tigi mmassimizzata l-aċċessibbiltà tal-proċess elettorali kollu (proċeduri, faċilitajiet, materjali, u nformazzjoni), biex tigi iffaċilitata l-possibbiltà ta’ votazzjoni b’mod indipendenti u sigriet permezz ta’ akkomodazzjoni raġonevoli (eż., tipprovdi mezzi alternattivi ta’ votazzjoni, votazzjoni bil-quddiem, stensils li jintmess, QR codes, jew gwida b'mod faċli biex jinqara, bil-lingwa tas-sinjali jew bil-Braille), u li jippermettu għażla ħielsa ta' għajnuna biex wieħed jitfa' l-vot tiegħu.
· Jinvolvu persuni b'diżabilità fl-iżvilupp ta' programmi politiċi għall-elezzjonijiet Ewropej, u jiżdied in-numru ta' kandidati b'diżabilità, inklużi nisa u żgħażagħ b'diżabilità. Il-partiti politiċi Ewropej u nazzjonali għandhom jiżguraw li jkunu nklużivi u aċċessibbli għall-persuni b’diżabilità fir-rigward tal-materjali tal-kampanja, il-programmi politiċi, id-dibattiti u l-avvenimenti tagħhom. L-awtoritajiet elettorali għandhom jinvolvu organizzazzjonijiet rappreżentattivi ta' persuni b'diżabilità biex jidentifikaw u jrawmu soluzzjonijiet għall- kwistjonijiet persistenti ta' aċċessibbiltà.
· Jadottaw miżuri biex jipprevenu u jipproteġi aħjar lill-kandidati fl-elezzjonijiet tal-UE kontra l-vjolenza ċibernetika u l-fastidju, inkluż diskors ta’ mibegħda bbażat fuq id-diżabilità, l-identità tal-ġeneru, l-etniċità u l-orjentazzjoni sesswali.
· Jiġbru data diżaggregata dwar il-parteċipazzjoni ta' persuni b'diżabilità bħala votanti u kandidati fl-elezzjonijiet Ewropej.




· Jappoġġjaw s-sostituzzjoni ta' reġimi ta' teħid ta' deċiżjonijiet sostitwiti li jċaħħdu lill-persuni b'diżabilità mill-kapaċità legali tagħhom bi skemi ta' teħid ta' deċiżjonijiet appoġġjati b'riżorsi tajbin.
· Jagħmlu disponibbli riżorsi u għodod, inklużi kampanji ta' sensibilizzazzjoni, għall-parteċipazzjoni effettiva tal-persuni b'diżabilità u l-organizzazzjonijiet rappreżentattivi tagħhom fid-diversità kollha tagħhom, fl-affarijiet pubbliċi tal-UE, inkluż fit-tħejjija u n-negozjar tal-liġijiet, l-inizjattivi u l-baġits tal-UE. B'mod aktar preċiż, dan għandu jinkludi għodod ta' konsultazzjoni pubblika, laqgħat tal-partijiet interessati, dibattiti pubbliċi, avvenimenti, eċċ.
· Itejbu l-livell ġenerali ta’ aċċessibbiltà tal-istituzzjonijiet tal-UE, inklużi l-bini, l-għodod diġitali, id-dokumenti u l-komunikazzjonijiet kollha. Dan għandu jsir b'kollaborazzjoni ma' organizzazzjonijiet ta' persuni b'diżabilità, professjonisti tal-aċċessibbiltà, u billi jkun hemm konformità mal-leġiżlazzjoni tal-aċċessibbiltà armonizzata tal-UE. Notevolment, l-aċċessibbiltà tal-komunikazzjonijiet għandha tinkludi l-użu ta’ formati faċli biex jinqraw, braille, sottotitoli, sistemi ta’ komunikazzjoni awmentattivi u alternattivi, u tiżgura r-rikonoxximent tal-lingwi tas-sinjali nazzjonali kollha tal-UE fil-livell tal-UE. Rigward dan tal-aħħar, il-Parlament Ewropew irid jippermetti liċ-ċittadini jissottomettu petizzjonijiet bil-lingwa tas-sinjali nazzjonali kif mitlub mill-petizzjoni 1056/2016.
· Iwaqqfu Kumitat tad-Diżabilità fil-Parlament Ewropew, wara l-elezzjonijiet Ewropej tal-2024, li jinvolvi b'mod attiv il-moviment Ewropew tad-diżabilità.


[image: Illustration showing a group of 5 people with different disabilities. In the centre of the image is an urn with the word vote and the stars of the EU flag.]






2. [bookmark: _tyjcwt]It-twettiq ta' Unjoni ta' Ugwaljanza għall-persuni b'diżabilità bis-CRPD bħala l-boxxla tagħha

· Jivvalutaw l-progress miksub mill-Istrateġija Ewropea għad-Drittijiet ta' Persuni b'Diżabilità 2021-2030, u jaġġornaw l-azzjonijiet, ir-riżorsi u l-iskadenzi għat-tieni nofs tal-implimentazzjoni tagħha, inkluż b'aktar proposti leġiżlattivi w inizjattivi ewlenin.
· Iżommu l-pożizzjoni ta' Kummissarju Ewropew għall-Ugwaljanza bil-mandat speċifiku biex jimplimenta s-CRPD u jintegra l-ugwaljanza fil-politika kollha tal-UE, inkluż il-baġit tal-UE li jmiss.
· Iwaqqfu Direttorat Ġenerali ġdid għall-Ugwaljanza u l-Inklużjoni fil-Kummissjoni Ewropea taħt it-tmexxija tal-Kummissarju għall-Ugwaljanza. Fi ħdan dan id-Direttorat Ġenerali l-ġdid, iżżid ir-riżorsi umani u finanzjarji ddedikati għad-drittijiet tal-persuni b'diżabilità biex jiġi żgurat li s-CRPD tiġi kkunsidrata kif suppost mis-servizzi kollha tal-Kummissjoni.
· Jistabbilixxu konfigurazzjoni ta' Ugwaljanza fi ħdan il-Kunsill tal-UE, u Grupp ta' Ħidma dwar id-Diżabilità fil-korpi preparatorji tal-Kunsill.
· Jistabbilixxu punti fokali li jikkonċernaw is-CRPD fl-istituzzjonijiet u l-korpi kollha tal-UE, inkluż fil-Parlament Ewropew u l-Kunsill Ewropew.
· Iwaqqfu linja baġitarja speċifika fl-istituzzjonijiet u l-korpi kollha tal-UE għall-implimentazzjoni tas-CRPD.
· Iżidu n-numru ta' persuni b'diżabilità li jaħdmu fl-istituzzjonijiet tal-UE permezz ta' programmi ta' impjieg immirati.
· Jiġbru data diżaggregata madwar l-UE kollha skont is-sess, l-età u t-tip ta’ diżabilità biex tivvaluta l-impatt tal-politika u l-programmi tal-UE. Id-data trid tibda tinġabar ukoll dwar persuni b'diżabilità li jgħixu f'istituzzjonijiet.
· Jintroduċu jew isaħħu mekkaniżmi ta' nfurzar tal-politika ta' ugwaljanza fl-UE, inklużi dawk relatati mad-drittijiet tad-diżabilità.
· Jipproponu aktar inizjattivi biex jiggarantixxu aċċess ugwali u effettiv għall-ġustizzja għall-persuni b'diżabilità.


· Jipprojbixxu d-diskriminazzjoni bbażata fuq id-diżabilità fl-UE u mill-UE fl-oqsma kollha tal-ħajja permezz tal-adozzjoni ta’ Direttiva Orizzontali ta’ Trattament Ugwali. Għandha tingħata attenzjoni speċjali lill-forom intersezzjonali u multipli ta’ diskriminazzjoni, akkomodazzjoni raġonevoli, aċċessibbiltà u l-projbizzjoni ta’ diskors ta’ mibegħda u reati ta’ mibegħda.
· Jiehdu inkosiderazzjoni s-sitwazzjoni speċifika tan-nisa u l-bniet b'diżabilità fil-politika rilevanti kollha, speċjalment fl-iżvilupp, l-implimentazzjoni u l-moniteraġġ tal-politika tal-UE dwar l-ugwaljanza bejn is-sessi. Tali politika għandha tqis ukoll lin-nisa li jieħdu ħsieb persuni b'diżabilità.
· Iwettqu stħarriġ fuq skala kbira madwar l-Ewropa kollha dwar il-vjolenza kontra l-persuni b'diżabilità, li jagħti attenzjoni għas-sitwazzjoni speċifika tan-nisa, it-tfal, u l-anzjani b'diżabilità. L-istħarriġ għandu jiddetermina s-sitwazzjoni reali li jiffaċċjaw u jiffaċilita t-tfassil u l-adozzjoni ta’ leġiżlazzjoni u politika komprensivi biex jiġġielduha.
· Jirratifikaw u jimplimentaw malajr il-Konvenzjoni ta' Istanbul dwar il-prevenzjoni u l-ġlieda kontra l-vjolenza fuq in-nisa u l-vjolenza domestika.
· Jikkriminalizzaw l-isterilizzazzjoni sfurzata ta' persuni b'diżabilità skont il-liġi tal-UE.
· Iressqu miżuri speċifiċi biex jiġu realizzati d-drittijiet minquxa fis-CRPD għal dawk il-persuni b'diżabilità f'riskju ogħla ta' esklużjoni, bħall-persuni b'diżabilità li jgħixu f'istituzzjonijiet segregati, persuni b'diżabilità bi bżonnijiet kbar ta' appoġġ, persuni neqsin mis-smiegħ, persuni b'diżabilità ntellettwali u psikosoċjali, persuni awtistiċi, persuni b'diżabilità li jgħixu f'żoni rurali, nies b'diżabilità inviżibbli, nies li jgħixu b'mard rari, nies bid-dimenzja jew persuni b'diżabilità li jgħixu fil-faqar.
· Jirrikonoxxu u jindirizzaw l-kwistjonijiet intersezzjonali li jiffaċċjaw, iżda mhux limitati għal, persuni b'diżabilità razzjali, Roma b'diżabilità, persuni LGBTIQ+ b'diżabilità, anzjani b'diżabilità, tfal u żgħażagħ b'diżabilità, persuni li jfittxu ażil, refuġjati u migranti b'diżabilità, u nisa u bniet b'diżabiltà fil-politika u l-inizjattivi tal-UE dwar l-ugwaljanza u l-inklużjoni.
· Jipprovdu gwida u appoġġ lill-iStati Membri tal-UE dwar it-titjib tal-metodoloġiji tal-valutazzjoni tad-diżabilità, biex jiġi żgurat l-allinjament mas-CRPD u li ħadd b’diżabilità, viżibbli jew inviżibbli, ma jitħalla lura meta jaċċessa protezzjoni soċjali, skemi ta’ għajxien indipendenti, u appoġġ ieħor għal persuni b’diżabilità. 

3. [bookmark: _3dy6vkm]Għall-Ewropa aktar soċjali

· [bookmark: _Hlk135397081]Jistabbilixxu Garanzija għall-Impjiegi u l-Ħiliet għad-Diżabilità, f'konformità mal-Garanzija għaż-Żgħażagħ ta' suċċess, biex tipprovdi finanzjament u appoġġ biex tiżgura li l-persuni b'diżabilità jkollhom aċċess ugwali għall-edukazzjoni, taħriġ u opportunitajiet ta' impjieg ġenerali, inklużi l-impjieg indipendenti u l-intraprenditorija. Il-garanzija għandha toffri wkoll appoġġ biex kull programm ta' taħriġ u żvilupp ta' ħiliet ikun kompletament inklużiv u aċċessibbli.
· [bookmark: _Hlk135397234]Jissalvagwardjaw baġit adegwat għall-Politika ta' Koeżjoni fil-baġit tal-UE li jmiss (Qafas Finanzjarju Pluriennali) u jallokaw fondi speċifikament għall-inklużjoni soċjali ta' persuni b'diżabilità.
· Jiżviluppaw Strateġija Ewropea ta' Deistituzzjonalizzazzjoni, u jaġixxu kontra s-segregazzjoni ta' persuni b'diżabilità, inklużi tfal b'diżabilità. Barra minn hekk, jiżguraw u jiggarantixxu miżuri xierqa u appoġġ għat-tranżizzjoni minn istituzzjonijiet għal għajxien indipendenti u servizzi bbażati fil-komunità, li jippermettu l-parteċipazzjoni sħiħa u effettiva ta’ persuni b’diżabilità fil-komunità.
· Jaddottaw miżuri biex jappoġġjaw l-iżvilupp ta’ firxa ta’ servizzi ta’ appoġġ iċċentrati fuq il-persuna f’kommunitajiet għal għajxien indipendenti, inkluża assistenza personali u forza tax-xogħol imħarrġa sew u adegwata. Barra minn hekk, jiżguraw miżuri preventivi kontra l-istituzzjonalizzazzjoni mmirata lejn it-tfal u l-familji billi jiżguraw identifikazzjoni bikrija, intervent fit-tfulija bikrija u appoġġ tal-familja.
· Jadottaw istruzzjonijiet ċari għall-Istati Membri dwar kif jużaw il-fondi tal-UE biex  javvanzaw id-drittijiet tal-persuni b'diżabilità. Dawn għandhom japplikaw għall-forom kollha ta’ finanzjament tal-UE, li jintefqu kemm fl-UE kif ukoll madwar id-dinja, u għandhom jinkludu sett ta’ indikaturi biex jiġu mmonitorjati.
· Iżommu l-prinċipji ġenerali tal-ugwaljanza bejn l-irġiel u n-nisa u n-nondiskriminazzjoni, inkluż ir-rekwiżit tal-aċċessibbiltà għall-persuni b’diżabilità fil-proċess tal-ippjanar, l-implimentazzjoni u l-monitoraġġ tal-programmi kollha ffinanzjati mill-UE. Pereżempju, l-investimenti tal-UE m'għandhomx jiffinanzjaw infrastrutturi inaċċessibbli, trasport jew teknoloġiji ġodda li joħolqu ostakli għall-persuni b'diżabilità.


·  Jippromwovu l-investiment tal-fondi tal-UE biex tiżdied l-aċċessibbiltà tal-komunitajiet,         inklużi t-trasport, id-djar u l-infrastruttura biex tgħin l-għajxien indipendenti ssir realtà.
· Jiggarantixxu l-involviment ta' organizzazzjonijiet ta' persuni b'diżabilità fil-proċessi ta' sħubija u monitoraġġ mill-Managing Authorities nazzjonali, biex jiġi żgurat l-irwol tagħhom fl-iżvilupp u l-monitoraġġ tal-investiment tal-UE fil-livell nazzjonali.
· [bookmark: _Hlk135397519]Jippreżentaw proposta leġiżlattiva Ewropea li tiggarantixxi dħul minimu fl-Istati Membri kollha li tiżgura livell ta’ għajxien adegwat, li tqis is-sitwazzjoni speċifika tal-persuni b’diżabilità, inklużi l-ispejjeż relatati mad-diżabilità, li jistgħu jnaqqsu l-impatt tal-kriżi tal-għoli tal-ħajja. 
· Jaddottaw aktar miżuri, inklużi servizzi ta' impjieg appoġġjati, biex jiżdied l-impjieg ta' persuni b'diżabilità f'postijiet tax-xogħol inklużivi u aċċessibbli fis-suq tax-xogħol miftuh. Miżuri bħal dawn għandhom jindirizzaw is-sitwazzjoni speċifika tan-nisa, iż-żgħażagħ b'diżabilità u l-persuni bi bżonnijiet kbar ta' appoġġ li huma partikolarment suxxettibbli li jiġu esklużi mill-impjieg.
· Jiżguraw li l-miżuri kollha tal-impjieg, inklużi jew immirati lejn persuni b'diżabilità, jiggarantixxu pagi ġusti, jirrispettaw id-drittijiet tax-xogħol, jipprovdu akkomodazzjoni raġonevoli, u jagħtu aċċess għal sistema ta' protezzjoni soċjali effettiva.
· Jappoġġjaw inizjattivi tal-ekonomija soċjali, b'mod partikolari dawk immexxija minn persuni b'diżabilità u l-familji tagħhom, li jsostnu u jippromwovu mpjiegi ta' kwalità w inklużjoni soċjali.
· Ihaddmu miżuri biex jiggarantixxu sistemi ta' sigurtà soċjali komprensivi u flessibbli li fihom il-persuni b'diżabilità jistgħu jżommu appoġġ relatat mad-diżabilità meta jaċċessaw xogħol imħallas. Sistemi bħal dawn se jagħtu spinta lill-parteċipazzjoni ta' persuni b'diżabilità inattivi fis-suq tax-xogħol miftuh, għandhom joffru livelli suffiċjenti ta' appoġġ lill-persuni b'diżabilità, inaqqsu r-riskju ta' faqar u esklużjoni soċjali, u jindirizzaw il-perikli li jiffaċċjaw il-kriżi tal-għoli tal-ħajja.
· Jipproponu azzjonijiet immirati biex jiffaċilitaw it-tranżizzjoni tal-ħaddiema minn impjieg protett lejn is-suq tax-xogħol miftuħ, b'appoġġ adegwat u personalizzat għal kull individwu li jagħmel din it-tranżizzjoni. Filwaqt li n-nies għandhom jaħdmu f’ambjenti protetti, għandha tittieħed azzjoni biex jittejbu l-kundizzjonijiet tax-xogħol, id-drittijiet tax-xogħol u r-remunerazzjoni tagħhom.

· Jiffinanzjaw programmi ta’ taħriġ għaż-żgħażagħ b’diżabilità biex jiffaċilitaw it-tranżizzjoni tagħhom lejn is-suq tax-xogħol miftuh u jabolixxu traineeships u work placements mhux imħallsa jew mhux imħallsa biżżejjed. Jiffokaw partikolarment fuq taħriġ vokazzjonali, taħriġ fil-ħiliet diġitali, rikwalifikazzjoni professjonali, akkreditazzjoni tal-ħiliet, gwida u appoġġ fil-karriera.
· Jappoġġjaw lill-persuni b’diżabilità biex iżommu impjieg billi jiffinanzjaw taħriġ kemm permezz tal-mudell “Train and Place”, li jipprepara lill-persuni b’diżabilità għall-aspettattivi ta’ rwol tagħhom qabel ma jibdew jaħdmu, kif ukoll il-mudell “Place and Train”, li fih it-taħriġ fuq il-post tax-xogħol wara li l-persuna tkun bdiet l-irwol il-ġdid tagħha. Jippromwovu dawn l-inizjattivi fost iż-żgħażagħ b'diżabilità.
· Jappoġġjaw lill-iStati Membri fl-isforzi li għandhom l-għan li jiżguraw li l-istudenti kollha b'diżabilità jkunu jistgħu jgawdu d-dritt tagħhom għal edukazzjoni nklużiva ta' kwalità b'appoġġ personalizzat fis-sistema edukattiva ġenerali u permezz ta' tagħlim onlajn aċċessibbli. Inizjattivi ta' tagħlim tul il-ħajja appoġġjati mill-UE għandhom ikunu aċċessibbli wkoll għall-persuni b'diżabilità.
· Jistabbilixxu, fil-livelli tal-UE u tal-Istati Membri, spazji li jippromwovu l-parteċipazzjoni attiva tat-tfal, inklużi tfal b'diżabilità, biex b'hekk tiġi ffaċilitata l-implimentazzjoni b'suċċess tal-European Child Guarantee u l-istrateġija tal-UE dwar id-drittijiet tat-tfal. Dawn l-inizjattivi għandhom ukoll jirfdu l-iżvilupp ta’ miżuri preventivi lejn il-familji u t-tfal, inklużi servizzi ta’ Intervent Bikrija tat-Tfal iċċentrati fuq il-familja.
· Jadottaw inizjattivi relatati mas-saħħa li jiżguraw aċċess għall-ogħla standards tas-saħħa għall-persuni b'diżabilità fl-Istati Membri kollha. Il-politika tas-saħħa għandha tieħu Human Rights approach lejn il-persuni b'diżabilità, inkluż fil-qasam tal-prevenzjoni u t-trattament tal-kanċer, is-saħħa mentali u s-saħħa sesswali u riproduttiva.
· [bookmark: _1t3h5sf]Jappoġġjaw saħħa mentali tajba u l-benessri tal-persuni b'diżabilità u l-membri tal-familja tagħhom fi ħdan l-approach komprensiv tal-UE għas-saħħa mentali.
· Jintroduċu miżuri biex jappoġġaw lill-familji ta' persuni b'diżabilità, notevolment dawk li jaġixxu bħala carers informali, biex jappoġġjawhom u jagħtuhom is-setgħa li jimmaniġġjaw ir-responsabbiltajiet ta' kura tagħhom, li jibqgħu attivi fl-impjieg, li jżommu saħħa tajba, u li jkollhom l-ħajja tagħhom stess barra minn dik ta’ carer. Dawn il-miżuri għandhom ifittxu wkoll li jipprevjenu sitwazzjonijiet fejn membri tal-familja b’responsabbiltajiet ta’ kura jkunu żvantaġġati jew diskriminati.
· Jappoġġjaw d-dritt tal-persuni b’diżabilità li jiffurmaw familja, kif ukoll id-drittijiet ugwali tagħhom relatati maż-żwieġ, il-ġenituri u r-relazzjonijiet.
· Jiżviluppaw strateġija Ewropea biex tiġġieled is-solitudni li tqis is-sitwazzjoni tal-anzjani b'diżabilità.

4. [bookmark: _4d34og8]Tħaddin ta’ l-aċċessibbiltà – li tippermetti moviment ħieles fl-Ewropa

· Jaddottaw Karta tad-Diżabilità mal-UE kollha li tiżgura r-rikonoxximent reċiproku tal-istatus tad-diżabilità madwar l-Istati Membri, li tkopri mhux biss faċilitajiet ta’ divertiment, kultura u sport, iżda s-servizzi speċifiċi kollha għall-persuni b’diżabilità, inkluż fit-trasport u servizzi kummerċjali oħra.
· [bookmark: _Hlk135115975]Bil-Karta Ewropea tad-Diżabilità, jagħtu l-appoġġ meħtieġ lill-persuni b’diżabilità matul il-perjodu ta’ tranżizzjoni li jmorru jgħixu f’pajjiż ieħor biex jistudjaw jew jaħdmu, u sakemm id-diżabilità tagħhom tkun ġiet iċċertifikata mill-pajjiż il-ġdid ta’ residenza tagħhom.
· Joħolqu aġenzija Ewropea ġdida għall-aċċessibbiltà, ibbażata fuq il-ħidma taċ-ċentru Accessible EU, biex tappoġġja l-implimentazzjoni tal-leġiżlazzjoni armonizzata kollha tal-UE dwar l-aċċessibbiltà.
· Jassiguraw li t-Tranżizzjoni Diġitali u Ekoloġika jikkunsidraw l-aċċessibbiltà u n-nondiskriminazzjoni għall-persuni b'diżabilità bħala prekundizzjoni ewlenija biex titnaqqas l-esklużjoni (diġitali) u tiġi ndirizzata l-kriżi tal-klima. Dan huwa speċjalment rilevanti fil-kuntest tal-leġiżlazzjoni li tikkonċerna teknoloġiji ġodda, bħall-Intelliġenza Artifiċjali, id-diġitalizzazzjoni tal-ġustizzja u l-kura tas-saħħa, u leġiżlazzjoni oħra taħt il-Patt Ekoloġiku tal-UE, bħar-rinnovazzjoni tal-bini u l-infrastruttura.
· Jintroduċu rekwiżiti legali biex jiġi żgurat li, meta jiġu pprovduti mezzi diġitali għall-aċċess, għal dritt jew servizz ta’ interess ġenerali, dejjem ikun hemm alternattiva mhux diġitali (permezz ta’ interazzjoni umana).
· Jippromwovu d-drittijiet tal-konsumaturi għall-persuni b’diżabilità u l-protezzjoni għall-persuni b’diżabilità bħala konsumaturi potenzjalment vulnerabbli, inkluż bl-introduzzjoni ta’ leġiżlazzjoni dwar it-tikkettar aċċessibbli u servizzi finanzjarji inklużivi.
· Jaġġornaw r-Regolamenti dwar id-Drittijiet tal-Passiġġieri sabiex persuni b’diżabilità jkunu jistgħu jiċċaqilqu liberament daqs kull persuna oħra fl-UE.
· Jadottaw miżuri leġiżlattivi għall-ivvjaġġar bl-ajru biex jiġu evitati sitwazzjonijiet bħal ċaħda tal-imbark, obbligu li tivvjaġġa ma’ assistent mingħajr ma’ t-trasportatur tal-ajru jħallas għall-biljett żejjed, nuqqas ta’ assistenza ta’ kwalità fl-ajruporti, u kumpens insuffiċjenti għal telf jew ħsara ta’ tagħmir ta’ assistenza u ta’ mobilità .
· Iżżidu l-isforzi biex jarmonizzaw u jespandu r-rekwiżiti ta’ aċċessibbiltà fl-infrastruttura tat-trasport, inklużi l-istazzjonijiet tal-ferrovija u l-vetturi ferrovjarji, sabiex it-trasport kollu jsir aktar aċċessibbli għall-passiġġieri b’diżabilità u għall-firxa usa’ ta’ passiġġieri.
· Issaħħu il-mekkaniżmi ta’ infurzar tal-leġiżlazzjoni tal-UE dwar l-aċċessibilità u d-drittijiet tal-passiġġieri.
· Jassigura wli l-Marrakesh Treaty jiġi implimentat bis-sħiħ fi ħdan l-UE u f'kooperazzjoni ma' pajjiżi sħab madwar id-dinja sabiex persuni għomja u b'vista parzjali u persuni b'diżabbiltà għall-istampar ikollhom aċċess għall-istess kotba, rivisti u materjali tal-qari bħall-persuni l-oħra kollha.
· Jespandu l-eżenzjonijiet tad-drittijiet tal-awtur madwar l-UE għal xogħlijiet kulturali oħra biex tiffaċilita adattamenti aċċessibbli u disponibbiltà ta’ dawn għall-persuni kollha b’diżabilità.
· Jassiguraw aċċess ugwali għal persuni b’diżabilità għal mezzi ta’ trasport individwali (eż., biex jiksbu liċenzji tas-sewqan u karozzi adattati).
· Jintroduċu leġiżlazzjoni li tiggarantixxi d-disponibbiltà u l-affordabbiltà ta’ teknoloġiji ta’ assistenza għall-persuni b’diżabilità fis-suq uniku tal-UE.
· Jinvestu r-riżorsi tal-UE fiż-żieda tal-għarfien u d-disponibbiltà tal-lingwi tas-sinjali nazzjonali, formati faċli biex jinqraw, Braille, diskors għal test, apparat ta’ assistenza għas-smigħ, u kwalunkwe mezz ieħor aċċessibbli ta’ informazzjoni u komunikazzjoni għal persuni b’diżabilità.
· Jinvestu fondi tal-UE f'attivitajiet kulturali u sportivi li jinkludu persuni b'diżabilità, li jeħtieġu l-aċċessibbiltà bħala prekundizzjoni u jinkoraġġixxu l-parteċipazzjoni ta' persuni b'diżabilità.
· Jassiguraw li l-fondi tal-UE investiti fir-riċerka u l-innovazzjoni, inkluż f'teknoloġiji ġodda, jirrispettaw u jappoġġjaw id-drittijiet tal-persuni b'diżabilità.

· Jippromwovu traspożizzjoni ambizzjuża u implimentazzjoni u monitoraġġ xierqa tal-leġiżlazzjoni tal-UE dwar l-aċċessibbiltà dwar il-prodotti u s-servizzi, dwar is-settur pubbliku, dwar is-servizzi tal-midja awdjoviżiva, u dwar il-komunikazzjonijiet elettroniċi, b'enfasi fuq l-istabbiliment ta' kriterji ta' kwalità għall-aċċessibbiltà fl-UE kollha.
· Jintroduċu obbligi ta’ aċċessibbiltà w universal design approach fl-iżvilupp tal-politika pubblika kollha li jsawru s-swieq uniċi u diġitali tal-UE. Dawn għandhom jiggarantixxu l-moviment ħieles ta’ nies, oġġetti, prodotti u servizzi mingħajr diskriminazzjoni. Tinkludi penali għan-nuqqas ta' konformità mar-rekwiżiti ta' aċċessibbiltà.

5. [bookmark: _2s8eyo1]Il-protezzjoni tal-persuni b'diżabilità fl-Ewropa u lil hinn

· [bookmark: _17dp8vu]Jiżviluppaw u jiffinanzjaw servizzi ta' appoġġ għal dawk li jfittxu ażil u refuġjati b'diżabilità fl-UE.
· Iniedu kampanji mmirati li jqajmu kuxjenza fl-Ewropa u barra mill-Ewropa biex jiġu miġġielda l-isterjotipi u d-diskriminazzjoni kontra persuni b'diżabilità u biex jiġi promoss human rights approach għad-diżabilità.
· Jassiguraw li s-CRPD tiġi promossa fil-ħidma tal-UE madwar id-dinja, b’kooperazzjoni ma’ persuni b’diżabilità u l-organizzazzjonijiet rappreżentattivi tagħhom. Dan għandu jkun il-każ fir-rigward tal-finanzjament għall-kooperazzjoni internazzjonali, l-azzjoni umanitarja, it-tnaqqis tar-riskju tad-diżastri u l-kunflitti armati. Jiskrutinizzaw l-iżborż tal-fondi tal-UE f'ħidma globali biex jipprevjeni l-ksur tad-drittijiet tal-persuni b'diżabilità, bl-UE tappoġġja proċessi ta' deistituzzjonalizzazzjoni f'pajjiżi sħab terzi.
· Jappoġġjaw lill-Ukraini b’diżabilità ġewwa u barra l-Ukrajna, u jkun żgurat li l-kontribut tal-UE għar-rikostruzzjoni tal-Ukrajna jibni pajjiż aktar inklużiv għall-persuni b’diżabilità. Ir-rikostruzzjoni appoġġata mill-UE għandha tinkludi akkomodazzjoni aċċessibbli, trasport u infrastruttura pubblika, u servizzi ta’ appoġġ ibbażati fil-komunità minflok kura istituzzjonalizzata. L-iżviluppi lejn il-bini mill-ġdid tal-Ukrajna għandhom jappoġġaw l-adeżjoni mal-UE u jsiru f'kooperazzjoni ma' organizzazzjonijiet Ukraini ta' persuni b'diżabilità.
· Iqisu s-sitwazzjoni tal-persuni b'diżabilità kif ukoll l-implimentazzjoni tas-CRPD fil-proċess ta' adeżjoni tal-pajjiżi kandidati tal-UE.

· Jippreparaw għal kriżijiet futuri billi jimplimentaw b'mod effettiv linji gwida eżistenti fil-livelli tan-NU u tal-UE, li diġà jqisu d-drittijiet u r-rekwiżiti tal-persuni b'diżabilità.
· Jizguraw li s-servizzi essenzjali ta’ kuljum – bħas-saħħa, l-edukazzjoni, l-infrastruttura tal-bini, it-trasport u l-komunikazzjonijiet – jiġu żviluppati b’mod li jiżgura li jkomplu jaħdmu b’mod ugwali għal persuni b’diżabbiltà waqt sitwazzjonijiet ta’ emerġenza, inklużi kunflitti, pandemiji, u avvenimenti naturali oħra bħal għargħar u terremoti.
· Jikkonsultaw b'mod sinifikanti organizzazzjonijiet ta' persuni b'diżabilità dwar it-tfassil ta' sistemi ta' protezzjoni ċivili u strateġiji ta' tħejjija, kif ukoll dwar l-azzjonijiet li jieħdu s-servizzi ta' emerġenza meta jirrispondu għal sitwazzjonijiet ta' kriżi.
· Ikollhom rwol ewlieni fil-mixja globali lejn l-inklużjoni tad-diżabilità fl-azzjoni klimatika, filwaqt li tiżgura li t-'tranżizzjoni ġusta' tibbenefika u ma tħallix impatt negattiv fuq il-persuni b'diżabilità.





[bookmark: _3rdcrjn]Xejn dwarna mingħajrna[image: Illustration of several hands raised in the form of a fist indicating a demonstration. One of them is holding a banner reading "Human Rights".]

